
Neky Di'ibu Santya'agu Jyaay

Dios yajkypy ja wijy'ajtun

1 Yj Santya'ags, Diosa myaduumbu esu
Nindsun'ajtem Jesukristu myaduumbu.
Nduknigajxtuptsu tyadu neky majmajtsk ja Israelu
myaangu tyssmp 'yaats di'ibu 0j fiwjXtu tsunaabyu
ma wiink naxwifiudu.

2 Mugu'ugituty, nayjyawuadu jotkujk ko myinut
oytyim di'ibu ayo'onuty.

3 Pes mnija'adup miidsuty ko m'ijxmatsudu yu
ayo'on ja'agyujxm ko xymyubuktu Nindsun'ajtum,
miits m'uxpéktup es xymyumada'aktut oytyim
di'ibu ayo'onuty.

4 Ja'a tsojkup es xyjattat wi'ix oy
xymyumada'aktut ja ayo'on, du'un m'ittut
kexy ka'pxy éxtumu Dios ttseky, es kudii ni tii
mdugoy'ajtxudut.

5 Pun miidsuty nidu'ugety mdugoy'ajtxup ja
wijy'ajtan, amdowdu Dios, es ja Dios mmo'oyudup;
ja'a ko yu'u Nayajkypy yajxon, ni je'eyu xykya'o'om.

6 Es ko xy'amddéwdut, koonum tsyékyuty
es Xxy'amdowdut mudue mubujkun, es Kkyaj
xXyjujpjawudut; ja'a ko di'ibu jysjpja‘'ap, due'un yu's
éxtum ko ja jikymyejyni fiikapy es ja poj yajnejxyuty
xidsoo yadsoo.

7 Di'ibu du'un éxtumu tyaadw, nanatuku ti
t'awixut mut ja Nindsun'ajtum,

8 mut ko tuk peky ttseky tyam, es bom
dyajtugatsy ja wyinma'af.

9 Ja nmugu'uk'ajtum di'ibu ayoo jottugeepy,
nayjyawadup agujk jotkujk mut ko Dios yu'a
pudékudup.

10 Es ja di'ibu mukja'ay, nayjyawadup agujk
jotkujk ko natyu Dios 'yamutskyuty. Ja'a ko du'un
yu's éxtumu pyjy di'ibu ijtp ujtsoty, kyaj jeky 'yity.

11 Ko xuu pyudsemy es muk 'yafl, ni' xp ja
ujts, es ja pysjy kya'ay, ta tyugoy ja tsyuj' a]tun
Du'un ja mukja'ay tyagOyat ko naty ni'igu
Nayyajmukja'aydya'aga'afuty.

Kyaju Dios pyun dyajpekytyurfi

12 Jotkujk ja ja'ay ko dyajnéaxy ja ayo'on mut ja
ma'xtujkun, es mudu tyaads mo'oyudup ja Dios
ja jiky'ajtun winu Xuw winu tiempu di'iba Dios
wyandak tyukmay'ata'afiuty nidugekyu di'ibaty
tsojkudup.

13 Ko pén fayjydwuty pyekytyuna'afi, kyaj
jysna'anut ko Dios myo'oyudyus tadue winma'af,
mut ko kyaj pan mbaat ttufi esu Dios pyekytyunut,
es kyaj Dios ti ttufi es ja ja'ay pyekytyunut.

14 Ja'agysjxmu ja'ay pyekytyuna'ands ko
ja 'yadsojkun fiaydyukwin'vanude, es mut ja
kyw! amdSO]kan NayyajtugOyuty.

15 Ko ja'ay ttsoktu di'ibu kyaj 'yoyuty, jaa myifi
ja pojpy; es ko tyads pojpw mywjwindakny, jaa
myiinns ja o'kan.

16 Mugu'ugituty, katu mnaywyin'sunudu.

17 Tugekyu oybyu esu tsujpu, Dios ja'a yajkypy,
di'ibu tu tpujta'aky ja jaj te'Xun tsajpotm. Dios
Teety ijtpumu's éxtum 'yity, kyaj tyugatsy.

18 Tsyojkungywjxm tu Xymyo'oysm yu
njiky'ajtun'ajtum wine Xus wine tiemps mut ko

n'axajum ja tuy'ajtunbu ayuk, es ndu'sun'ajtam
éxtum ja jawyiin twemp ma tugekyu di'ibu Dios
yajkoj.

Mubwjkun

19 Mut ko tyaadu du'sn nnija'am, mugu'ugituty,
miidsuty nidu'ugaty m'ittup Xy'awixtut es
xymyudoo'ittut di'ibu mya''awa'anudup. Es
kats mnay'oojudu mut waanu tii, es Kyaj
mnayyajjot'ambékudut mut waanw tii.

20 Mut ko yu ja'ayuty di'ibu ajkup, kyaj du'un ttufi
ja Diosu tsyojkun.

21 Paaty mastu'uttu ‘tugekyu di'ibu kyaj 'yOyuty
es ja axuk winma'af di'ibe mujwindujkuep ya
naxwiifi, es axajudu tuda'akytyi'knu yu kajxwgun
di'ibu Dios tu tpyjta'aky mjodoty mwinma'afioty.
Mut ko tadu kajxwijun myudajtypy ja muk'ajtun es
dyajnitso'ogudue m'anmuja'an.

22 Paaty kuydyundu éxtum jyuna'afi ja Diosu
jyaaybyajtun; katu je'eys xymyudoo'ittu. Mut ko
pun je'eyu xymyudoo'ittu es kyaj xykyuydyunds,
ku'sm mnaywyin'sunudua miidsuty.

23 Di'ibu je'eyu tmudoo'ity ja Diosu jyaaybyajtun
es kyaj tkuydyui,

24 du'un yu's éxtumu ja'ay ko tku'ixu ijxnoty
ja wyiin jysjp, es ko fiejxy wiink tsoo, kyaj
tnakyjyamyetsy wi'ix 'yixyuty.

25 Per ja ja'ayuty di'ibu kyaj tja' aydyagOy di'ibu
myudeepy, es ti' 1gyu tpyjta’ aky]a wyinma'afi wi'ix
ja tim oybys ana'amun jyana'ai di'ibu ya]Wu wmp
awa'atstum, es du'wfium tpadufi ys ana'amun,
kunu'xudup ja Dios.

26 Per pén nayjya'ap ko twindsu'ugu Dios, es
nugoo Tfanigajxy MNakuxkajxy, naywyin's'snup
ke'wum es ni ti tkatsooty di'ibu 'yandijpy
twindsu'ugu Dios.

27 Di'ibu oy 'yawdajtypy ja Dios, pyudujkap ja
ke''egyu'unguty esu ku'ekytyo'oxyuty ko 'yayow
jyottugooydys, es kya] Nayya''axuuguty mut ja
naxwifiude winma'anf.

2

Ayoobu ja'ay esu mukja'ay, ti'igys nnaydsyojkuem

1 Mugu'ugituty di'ibu  myubujktup ja
Nindsun'ajtum Jesukristu di'ibu ni'ige myudajtypy
ja muj'ajtun, kyaj Xxywyin'ixtut ja ja'ay ni tu'uk es
jatu'uk.

2N'okpujtdkem ko myifi ma miits mnaymyukudu
tu'uge mukja'ay di'ibu oys wyit fiijam es mut ja
kywjiits ak oorw, es myifis net tu'uga ayoobu ja'ay
mut ja wyit fijjam patsy patsy,

3 es pun miits m'axdjudup yajxon ja di'ibu oy xy-
0xy, es xy'anwumudut: “U'ufiu yaa ma tyads oybyu
Ufiaaybyajn”, per ja ayoobu ja'ay xy'anwumudut:
“Mij tanu jap”, o “U'ufia yaa naxkujxy”,

4 mudu taadu xya'ixyuty ko xytsyoktu j amukja'ay
es Xy'uXtijtu ja ayoobu ja'ayuty. Ko xytyunds du'un
mut ko m'adsokts, mbekytyuundubu du'un.

5 Mudowdu mugu'ugituty es jaygyukudu tyaadu.
Yu ayoobutujkuty di'ibu ijttup ya naxwiifi, yu's
du'un ja Dios tu wyin'ixudu es ni'igu ja mubujkun
tmudattut es t'axajudut éxtumu Kyuma'afuty es
jyiky'atut tsajpotm mut ja Dios, mut ko Diosu du'un
tu twanda'aky tmo'oya'af punaty tsojkudup;

6 per miits mduktsoydyuundap ja ayoobu
ja'ayaty, mut ko xymyay'at xywyindss' agada
di'ibu mukja'ayuty. (Ti kyaj ya mukja'ayuty yu's
du'un di'tbs mwijts mbo'tudup es mni'svunudu
kumdattugoty?

7 ¢Ti kyaj yu'wjuty di'ibu Kkyajxpattup ja
tsujti'knubu xXyuu ja Nindsun'ajtum Jesus di'ibu
mja'a'ajtudup?

8 Oyu du'un xytyufl pun mguydyiimpy ja Diosu
'yana'amun di'iba ni'ige myéjuty ma jyaaybyajtun:
“Mdsokup ja mmudujkpa'ajuty éxtum mij ka'sm
mnaydsyékyuty.”

9 Es pun miits mwin'ijxtup pénuty mdsokandup,
taadu du'un muut mbekykya'ay Dios windum mut
ko kyaj xykyuydyufi yu 'yana'amun.

10 Ko tu'ugu ja'ay tkuydyufi tugekyu ja Diosu
'vana'amun, per mut tu'uk je'eyu tyugoy,
pekyjya'ay yu's, du'un éxtumxyup tugekyu ja
ana'amun tu tkakuydyuri.

11 Ta'a ko Dios jyunan: “Katu xyajtugdy ja pyjk
Ukunu wymdswkan”, jyenai nandu'sn: “Katu
myajja'ay'eeky.”  Es du'wn, oy xykyayajtugdy
ja pa]k Ukunue wyindsa'kun, per pun te mya-
jja'ay'eeky, kyaj xykyuydyuii ja Diosu 'yana'amun.

12 Paaty miidsuty kajx madya'aktu es ]1ky attu
éxtum di'ibu ya]mkajxtutp ma ja Diosu'yana'amun
di'ibu xy'awa'anuem wi'ix kyaj n'ijtum pekyoty.

13 Pes di'ibu kyaj tu tmudaty ja pa''ayo'on
mut ja wiingatypys, nandu'sn Kkyajpu Dios
pya'ayowa'afiuty;  per di'tbu tu tmudaty
ja pa'ayo'on mut ja myugu 'uguty, ni ti
tkajujpjawuya'an ja xuu ko jaja'ay yajpayo'oydyut,

mut ko Dios pya"ayowa'afiuty nandu'un.

Kyaj ti ttsooty ja mubujkun pun kKyaj ti oy yajtuf

14 Mugu'ugituty, ¢wi'ix tyufi ko ja'ay jysna'afi
ko myubejkypy ja Dios, per kyaj ti oy ttufi? ¢Tii
mbaadu tade myubujkun ttuknitse'egyu?

15 N'okpujtakum, pun nidu'ugu
nmumubujkpu'ajtum  tmudaty ja wyit fijam
ya''ayow ya'"ama'at es tyugoy'ajtxuty ja kya'ay
'yukun,

16 es miidsuty nidu'uk xy'anuumut: “Nujx mudu
Dios, mugu'uk, es wa'an yu's mmo'oyuty di'iba mij
mdugoy'ajtxup”, es pun kyaj ti pudujkan Xxymyo'oy,
iti oy'ajtunu taadw?

17 Nandu'un jajtpu dunu tyaadu di'ibu
je'eya tmadya'aky'aty ko tmubeky es Kkyaj
dyajniguxe'eky ma jyiky'aty, Kkyaj tyuii di'ibu
myubejkypy.

18 Wa'anu da nandu'sn naaguty jyuna'afi:
“Mij mmubejkypy ja Dios, per uj ndiimbyuts ja
oybyu.” Bijts n'adsowup: “Weenu, tuk'ijxkuts mij
ko xymyubeky ja Dios es kyaj xytyuil ja oybys,
es ¥ mij nduk'ixup mut ja oybys ndu'ununuts ko
nmubejkypyuts ja Dios.”

19 Mij mmubejkypy ko tu'uk je'eyu Dios. Oyu
du'un ko xymyubeky; per nandu'unu mujku'udujk
tmubuktu ko jyamuty ja Dios, es extu tsuyuuydyup
mut ja tsu'ugu.

20 ;Tii kyajnum xy'oktimjaygyujkunu mij ku-
juun, ko kyaj tyufi ja mubujkun pun kyaj ti yajtan?

21 ;wi'ix xy'ixy ko ja n'apteety'ajtum Abraan oj
wye'emy oy mut ja Dios? Ja'agywjxm oy wye'emy

mut ja Dios ko dyajnejxy ja 'yu'unk Isaa es tjatuk-
windsu!' ugayan ja Dios.

22Ty xy'ixy ko Abraan dya'ijxu ko Dios tmubejky
es ja'agysjxm tmumudooy ja Dios, es di'ibu tyuun
0j dyajka'pxy ja myubujkun.

23 Es du'un yajkuydyuufl éxtum jyuna'afl ma
ja Diosu jyaaybyajtun: “Abraan myubujk ja Dios,
paadys Abraan oy wye'emy mut ja Dios”, es ja
Abraan yajtijy Dioss myatnaymyaayubu.

24 ;Tu Xy'ixyw? Oy nwua'smum mut ja Dios
ko nmumudo'om ja Dios es kyaj jye'eyuty ko
njuna'anem ko nmubujkum.

25 Nandu'un mut ja kujendyo oxy Raap. Ja'a oy
0j wye'emy mut ja Dios ja'agysjxm di'ibu tyuun,
mut Ko t'axaju es dyu'tsy ja nimajtskpu israelitu
di'ibu ijxtuundup, es tpudujku es dyajkéky ma ja
myudsipun.

26 Es du'un xytyuk'ijxum éxtum ja nini'x
di'ibu tugoy'ajtxup ja 'yvanmuja'an, o'kpu yu'u,
es nandu'un yu nmubujkun 'yity éxtumu o'kpu, pun
kyaj ndu'unum ja oybyu.

3

Ya'an

1 Mugu'ugituty, oyu du'sn ko kyaj may
miits mnaybysjta'agade ya'sxpujkputy ma ja
mubujkputujk flaymyukuds. Mnija'adup ko di'ibu
nya'sxpujkum, yu's waanu ni'ige pyayo'oyaampy
ja Dios pun kyaj oy nguydyu'unum.

2 Nidugekyu nbekytyu'unum; per pun jaa pén
kyaj kyajxtugOy, yu'a du'un situy jiky'ajtp tuy'ajtun
muut es nands'an mbaat t'ane'emy tugekyu fiini'X.

3 Es éxtum ko tu'ugu juyujk nduk'aja'anu'kem
ja freny, ja'a du'un es xymyumudo'om es mbaat
n'ana'amum tugekyu fiini'x.

4 Ixtu nandu'un ma yu barku. Oy jyamujjatyuty
esu muk poj jyayajnujxa'afiuty oytyim maaty,
per di'ibu 'yane'empy tyuknidijup es dyajnujxut
ma tjantsytyim'yajnujxa'afil mut tu'ugs mutsk
kepyu'unk di'ibu xyu'ajtypy timon.

5 Nandu'un jajtpu du'un mut ja ja'ayuty ja
ya'an. Mutsku's, per naymyujpujtakup ko kyajxy.
Nnija'am yajxon ko tu'uge junya'angu'unk
ho'kta'ayup ja tun kopka mujjatypys.

6 Es yu ya'an yu's du'un éxtumu tadu
junya'angu'unk, exta mbaat dyajtugly ja jot
winma'af tugekyu ja'agywjxm di'ibu kyajxypy.
Du'un ja ya'an éxtum tu'ugue jumbajk di'ibu tu
tyoy ayoodaknoty, es 6knum dyajtoybyéky oytyim
na'ajuty, es du'un dyajtugooydya'ay tugekyu ja
ja'aywjyiky'ajtun.

7Yu ja'ayuty mbaat dyaj'yujy nidugekyu kanak
naxu aflimal, éxtumu joon, tsa'afi, es di'ibu jikymye-
jyfioty tsunaaydyup, es tu dun dyaj'yujy;

8 per ni pén mbaat tkayaj'yujy ja ya'an, mut ko
yu'u du'un éxtumu awa'andsa'ail ja xyawat di'ibu
extu ya'o'kp es ni na'a kyape'xy.

9 Es mut ja nya'an'ajtum n'awdajtem ja Dios
Teety, es nan mut yw's n'amdo'om ko Dios
tkajxpokut ja ja'ayuty di'ibu Dios tu dyajkojy ko
Nayya''agojwinnajxs.

10 Es nan ma n'aa'ajtum pyudsemy majtsk nax
ja ayuk, yu oygyajxy esu axuk kajxy. Mugu'ugituty,
ikyaj 'yOyuty ndu'unumu du'un!

11 ;Mbaat yu pa'ak nuu esu ta'am nuu tuk naxyuty
pysdsemy ma tu'ugs nuw myuxy?,

120 ¢y mbaat tu'ugu oliivus kepy tyuump'aty tsabox
limu, 0 ja muuxy'aats tysump'aty pox? Nan kyaj
mbaat myuxy ja pa'ak nus ma myuxy ja ta'am nuu.

Wijy'ajtun di'tbu Dios yajkypy

13 Pun nidu' ugaty miits nayjya'ap kuwijy es
kuduy'ajtun, wa'an dya'ixyuty mut ja oybyu
jiky'ajtan es mut ]a yuunk'ajt naxypys'ajtun di'ibu
miimp ma ja wijy'ajtun.

14 Per pun du'wfiemu  de'sn  miits
Xyhaywyinnaxujawudu es je'eyu ku'um
xytyuk'oy'ata'ands, kata mdimjuna'ande ko
mij mguwijy'atts, mut ko andakun yu's es kyaj
tyay'ajtunuty.

15 Pesu tyadu du'umbu kuwijy'at, kyaj yu'a dyaky
ja Dios. Yu's wyinma'afi'ajttup ja naxwiniudua
ja'ayuty, es myifi ma ya mujku'ugdpk.

16 Mut ko ma ja'ay tnaywyinnaxujawu es je'eyu
kyus'smdsojkun dyajtuna'ands, jaa nands'sn myif
ja aku esu tsip, es tugekyu axuk'ajtun;

17 per ja di'ibu myudajttup ja wijy'ajtun di'ibu
tso'omp ma Dios, tim jaysjp'ajtp tmudattu ja
jiky'ajtun wa'atspu, kyaj tsyiptujkuty, oyjya'ay,
tuda'aky, ajiiky amugu'uk, myudajttup ja
pa''ayo'on, es tyiimpy ja oybys.

18 Pénuty tyuundup esu ja'ay tsysunudu jotkujk,
ja'agyujxm mayjya'ay tsysunudut tuy'ajtun muut.

4

Myudsip'ajttap ja Dios punuty tsyojktap ja
naxwifiwdu winma'an

1 ¢Ma ja tsip tsyooiti ko ak miits
mnayyajjot'ambékude es mdsiptunde nixim
niyam? Pes di'ibu de'sn mya"adétsudup,
yu's tade m'axuk winma'ai ko ak miits
mnayyajmujpudsema'’anadu.

2 Mdsojktup oytyiity di'ibu kyaj xymyudatty, es
kyaj xypyaatty; myajja'ay'o'ktup es naywyinnaxu
xXyjawudu ko ja'ay ti tmudaty, per kyaj ni wi'ix
tsoo xykyapaatta es xymyudattut di'ibu mdso-
jktup. Mdsiptuun mdsipkajxtup. Kyaj xymyudattu
di'iba mdsojktup mut ko kyaj xy'amdoy ja Dios;

3 es pun m'amdoodup, kyaj mmo'oyads mut ko
xymyudatte axuek winma'af es mut ko je'eyu xyaj-
tuna'ands ma mgu'umdsojkun.

4 Miits, ja'ayuty di'ibu Dios myastuttup, kyaj
xyhijdwade ko pén naymyaayup mut di'iba ijtp
ya naxwiifi, kyajp ja Dios ttsoktu. Pénuty tsyo-
jktup es Naymyaya'anuda mut di'ibs ijtp ya naxwiif,
myudsip'ajttup ja Dios.

5 Pes kyaj fianugoobuty ja Diosu jyaaybyajtun
jyana'af ko yu ja'ajun di'ibu Dios tu tpujta'aky es
'yitut ma udsajtum, yu'a tsyejpy es udsajtum je'eyu
Xyja'a'ajtam.

6 Peru Dios xypyudajkum ni'iges mudu
myay a]tan Paaty jyuna'afi ja Diosu jyaaybyajtun:
“Dios 'yuxtijpy di'ibu muj kujxmup, per pyuda]kup
myay'ajtungyujxm di'iba yuunk naxypyaty

7 Paaty naygyuyakuedu ti'igyw ma Dios.
Kata xykyupukts ja mujku'ugdpk, net miits
mguga'agudut.

8 Muwingondue Dios, es yu's nandua'un
mmuwingonudup miidsuty.

Yajwa'atsta mgu's esa mjot mwinma'af,
miidsuty, pojpe  ja'ayuty  es di'ibaty
'yvaduunmukandup du'un di'ibu Dios tsyejpy, es
nands'sn ja naxwifiudue winma'afi.

9 Ya'ixudu ko tuy'ajtun mjotmay'eeky mut ja
mbojputy. May tajtu es jawudu. Yajtugdtstu mxik
mxo'onun mut ja mju'sy myaxun, ese mxondakun
yajtugatstu mude m'amay mjotmay.

10 Amutsk'atta ma Dios, es yu's mbujta'agudup
mu;j.

Kyaj nnibi'tskajxum ja nmugu'uk'gjtam

11 Mugu'ugituty, katu mnayfi'ow
mnayfiyaaxede nixim niyam. Di'ibu fii'o'o
Niyaxup ja myugu'uk es tnibi'tskajxu, du'sun ja'a
éxtumu ja'ay di'ibu junaamp ko kyaj tugekyu ja
Diosu 'yana'amun tyufi. Es pun mjunaamp ko
tam ja Diosu 'yana'amun di'ibu kyaj tyufi, kyaj
mij xykyuydyuil ja ana'amun, da'sn mij éxtumu
ana'ambun di'iba junaamp ti oy es ti ka'oy.

12 Peru Diosu du'un je'eyu di'ibu yajk
ja ana'amun, es nan yu's du'sn mbaat
xytyukkumudo'om, es nan ys's mbaat
xXyajnitsOkum es xyajkutugo'oyum; ¢per mbiénu
dun mij ko xyfiibi'tskajxu ja mmugu'uguty?

Kyaj yajnijawu ti miimp kudakp
13 Okmudowdu miidsuty di'ibu jundndup: “Bom
0 juxtejm njo'omum wiink kajpn, es jap n'ijtam
ndo'k nyajkum tuk jumujt, es du'un nganarajtam ja
maymyeen.”
14 iPer ni je'eyu xykyanijdwuda ti miin
mgudakxup aya bom! Pes yu ja'ayuty ja jyiky'ajtun

du'un éxtumu nima'aju'unk, waanu 'yity es tuk
pojunu tyugooydya'ay.

15 Di'ibu oy es njuna'anum yu'u tyaadu: “Punu
Dios tsyejpy es xy'akmo'oyum ja njiky'ajtun'ajtum,
ndu'unum xi'idu ya'ads.”

16 Per ko mij mjuna'andu xytyuna'andu xi'idu
ya'ada aya bom, mgawindsu'kubu du'unu Dios,
mut ko je'eys mnayyajmuj mnayyajkujxmuty. Es
ko nmuj ngujxmum, pekytyu'unumu du'sn.

17Ta'a pén fiija'ap ttunut ja oybyu es kyaj ttuf,
pekytyuump yu's.

)

Kagjxwijun mut ja mukja'ay

1 Mudowdu tyaads, miits mukja'aydyujkuty.
Ju'uy ya'axtu mut ko myifi ja ayo'on di'ibu
mjantsyya''ayowanudup.

2 Di'ibu mmudajt mjaygyajptup, du'un yu's Dios
wyindum éxtum ti tugekys wyindugooydya'ay,
es éxtumu wit di'tbue ja ajkxytsyik tu
tsyu'tsjujtta'ayuty.

3 Yu m'oors meefi es yu mblata meefi tu
tyowuadya'ay, esu tyadu tow yu's yajniguxu'ugup
ko kyaj yajxon te mdufi mut ja mmeeifi, es yu'a
du'un éxtum ja junya'ank di'ibu myajtoyudup. Tu
xyhikoombdt xyhipujkpatts maymyeefi ma tadu
Xut di'ibwa tim Oknum.

4 Per ja muju'ufi di'ibu mgamooydya ja mdu-
umbuty di'ibu yajmujktsja mbujta'aky, ja'agysjxm
ja tuumbu mni'vunudu, es myudoodaay ja Dios
di'iba tugekyu muk'ajtun myudajtypy.

> Ya naxwiifi miidsuty te mjiky'attu es tu
mnaymyo'oyudu ]otku]k'a]tun es ta m'uts
m]otkuda aktu, éxtum ja ja'ay dyajni'xs ja tsajkaa
di'ibu ya'oogaampy.

6 Miidsuty tu xyfliwaambatte nanatukua. Yu'u
jyiky'atte tuy'ajtun muut, es xya'o'ktw, es kyaj
Naygyuwang.

Ma'xtujkun esu kajxtakun

7 Mugu'ugituty, ma'xtukts miits exta ko
myinut ja Nindsun'ajtum. Tu xy'ixta wi'ix
ja naymyuduunubu ja'ay t'awixta ja oybyu
pyyjta'aky. Mut ja ma'xtujkun t'awixtu ja potn
es myinut ja nuu tuu.

8 Paaty nandu'un miidsuty ma'xtikta es
ti'igys mwinma'aii xypyusjta'aktut ma Kristy,
mut Ko tes dun tim wingoomp ma myina'ai ja
Nindsun'ajtam.

9 Mugu'ugituty, kudii mnayfii'sunude nixim
niyam, es kudiibu myajpayo'oydyut, ja'a ko Dios
di' iba pojpu pyaye'epy, taa ja'a.

10 Mugu' ugltaty, jamyatstu Diosu kyugajxpu es
pu]ta aktu éxtumu ijxpajtun wi'ix tmudunaay ja
ayo'on esu ma'xtujkun tmudajttu.

11 Pes wudsajtum njuna'anum ko jotkujk
yu'ujuty di'ibaty tu tmumada'akts ja ayo'on. Tu
xymyudowds ja Jopu mya'xtujkun, es xyfiijawudua
wi'ix ja Nindsun'gjtum Oknuem 0] myo'oyuty
ja jotkujk'ajtun, mut ko jyantsypya''ayoy yu
Nindsun'ajtum.

12 Mugu'ugituty, di'ibu tim jujp'dm, katu
xyajtestiiga'atte yu tsajp, ni ys naxwiiiudua es
ni ja wiinkpa. Nik oy ko mjuna'andat “oy”

di'ibu oy, es “kyaj” di'ibu kyaj, kudiibu Dios
mdukkumudowudut.

13Punja pén 'yayoyjyottugoy, wa'an tkajxta'aky;
es pun ja pan jyotkujk'aty, wa'an t'uy ja alabanzu.

14 Pun ja pén pyékyuty, wa'an twoy ja
mujja'aydygjk di'ibe tuundup ma mubujkputujk
Naymyukuduy, es tnigajxtaagut ja puma'ay, es mut ja
Nindsun'ajtum Jesukrista Xyuugyujxm ttukjaaxut
waanu aseytu oliiva.

15 Es pun mmubujktup ko Dios ttunut éxtum
mgajxta'aktu, ya puma'ay aguda'agup; es pun
pekytyuun, Dios ma'xudup ja pyojps.

16 Paaty pun miidsuty tu Xymyudugoydyu wi-
inkputy, mumayats nidu'uk nidu'uk, es pujktsow
ja ma'xun. Nayfiggjxtaagudu nixim niyam es
m'aguda'aktut. Ko kyajxtaky tu'ugue ja'ay di'ibu
jiky'ajtp tuy'ajtun muut, yu kyajxtakan myudajtypy
ni'igs ja muk'ajtun.

17 Okwinmaydys ko ja Diosu kyugajxpu
Elilusu du'un ijty jya'ay'aty éxtum udsajtum. Ja'a
amumdu'uk jot kyajxtaky es kudiibu tyu'ujut, es
kyaj tyuuy tuguk jumujt jakujm.

18 Ko jatugok kyajxtaky, nétnum tyuuy jatugok, es
0j wyinduy ja pujta'aky.

19 Mugu'ugituty, pun miidsuty nidu'uk
myudu'udugeepy ja tuy'ajtun esw wiinkpw ja'ay
tyuknijumbityuty,

20 nijdwudu miits ko yu di'ibu tu ja pojpu
ja'ay ttukmastu'uty ja fiw's tyu'u ja axuukps,
es ttuknijumbity ja nu's tu'u di'ibu Dios
xytyukni'jjxem, tade due'smbu ja'ay tyiimpy es
tsyo'ogut ma ja o'kun, es yu'ugyuwjxm ja ja'ay
yajtuknima'xut may ja pyeKky.

